
«РАБҒҰЗИ ҚИССАЛАРЫ» ЖƏНЕ Ы. АЛТЫНСАРИН 

Ө.Сұлтанғазин атындағы 
Қостанай мемлекеттік педагогикалық  

университетінің профессоры 
 

Жаратылысынан зерек, алғыр, талапты да, талантты Ыбырай мектепті үздік бітірді. 
Оқу –білімге құштар ол жансерігім кітап деп білді. Кейін оған мектепте сабақ беріп, 
қазақтың өз ана тілінде тұңғыш хрестоматиясын жазу бұйырды. Сондықтан да оның əрі 
ағартушы- педагог, тəрбиеші, аудармашы, əдебиетші, сыншы, жазушы, математик, 
геогроф, биолог, ақын, тарихшы, қазақ, орыс тілдерінің маманы болуына, мектептің 
есеп-қисабын, қатынас қағаздарын, əртүрлі шаруашылық жұмыстарын жүргізуіне, тіпті 
кейде молданың қызметін атқарып, ислам дінінен сабақ беруіне де тура келді. Бұл  
жауапты міндеттер оны үнемі ізденіске жетелеп, ол  білімін өз бетінше жетілдіре түсті. 
Оқушыларға сабақ бере жүріп, өзі өмірден сабақ алды.  

Ыбырай 1884 жылы жарық көрген «Мұсылманшылықтың тұтқасы» кітабында 
мұсылмандарға құрбан шалу міндет екенін, бұл бізге Ибраһим пайғамбар уақытынан 
келе жатқанын түсіндіріп: «Қисса-ул-əнбия» кітабында айтылынады», - деп құрбан шалу 
жайындағы бір хиқаятты баян етеді 

Бұл шығарманының шын аты «Қисас –и Рабғузи» («Рабғузи қиссалары») кейінгі 
жырлаушылар оны «Қисас-ұл-əнбия» деп атап кеткен. Əнбия – араб тілінде 
пайғамбар.Əулие де (əнбия) араб тілі. Яғни, «Қисас-ұл-əнбия» - пайғамбарлар туралы 
қиссалар. Негізгі мазмұны Құран Кəрім мен Інжілілден алынған бұл кітапты 
құрастырған, жазған Рабғұзи, Разғузи – бүркеншек аты, шын аты Насыретденұлы 
Бұрдаһдин. Еңбек 1013 жылы (710 құжыра) жазылған. 

 Қазан қаласында Каримовтар баспаханасынан татар тілінде шыққан бұл кітап 2001 
жылы «Қисса-сүл-əнбийя-й. Адам – Атадан Мұхаммед  ғалайһи-уəəссəлəмға дейін» 
деген атпен Алматының «Санат»[1], 2006 жылы «Арда» баспасынан жарық көрді.(көлемі 
248 б.) [2]. 

1914 жылы Қазан қаласында Каримовтар баспаханасынан жарық көрген «Қисса-
сүл əнбияның» көлемі – 479 бет. Кітапқа 79 қисса-хиқая, ертегі, аңыз, əңгіме, өлең, 
оқиғалар кірген. 

Ғалым Бейсенбай Кенжебаев «Қисас-сүл-əнбия» ерте замандардағы түрік текті 
халықтардың, ру-тайпалардың қисса-хиқаяларының, аңыз-ертегілерінің, өлең-
жырларының жинағы, көркем шығарма екенін айтып, оларды тақырып-мазмұнына, идея 
– мəніне қарай үш топқа бөледі: « Оның біріншісі – жер,-дейді автор,- көк, адамзат, 
хайуанат, жын-шайтан, періште, адам ата, от, топырақ жайлы түсінік,  мақала, əңгімелер. 
Екіншісі – əулие-əнбиялар, солардың өмір деректері, іс-əрекеттері туралы хиссалар, 
ертегілер, аңыздар. Үшіншісі – шежіре, мұсылман жыл есебінің, һыжыраның алғашқы 
он жылы ішінде болған тарихи оқиғалар, күнтізбе – жыл, ай, күн, жұлдыз аттары, назым 
өлеңдер [3,148-150 б б.]. 

Осы əдеби жəдігерліктегі ертегілер мен əңгімелер, аңыздар желісін пайдаланып 
қазақ ақындары талай дастандар жазған. Оған Əл-Фарабидің шəкірттерінің бірі 
Сүлеймен Бақырғанидың (1103-1186) «Исрайыл Қиссасы», [4,10 б.],Шəді Жəңгірұлының 
(1855-1924) «Ибраһим пайғамбардың хиқаяты [5],  Əбілəкім Игібайұлының  «Көк 
қошқар»[6], Жүсіпбек Шайхысламұлының (1857-1937) «Қисса Қасым Жомарт»[7,181б.], 
Ерімбет Көлдейбайұлының «Атымтай Жомарт»[7,9 б.], Қашафутдин Шаймарданұлының 
(1864-1920) «Хисса Хатымтай Жомарт»[7,9 б.], Абай Құнанбаевтың (1845-1904) 
«Ескендір» поэмалары куə. 

Ыбырайдың да «Қазақ хрестоматиясы»  кітабындағы «Лұқман əкім», «Жомарт» 
(Атымтай Жомарт) əңгімелері мен «Өсиет өлеңдеріндегі» Дəуіт пайғамбар, Тақ 
Сүлеймен, Ескендір патша, Қыдыр –Ілияс, Зылиқа, Жүсіп жайындағы əңгіме, өлеңдер 
Құран хиқаялары мен осы «Рабғузи қиссаларынан» алынғанына көзіміз енді жете 
түскендей. Егер Ыбырай «Мұсылманшылық тұтқасында» «Қиссас-ул-əнбия» кітабы 
жайында айтпаса, бұл бізге əлі де жұмбақ болып қалар еді. 

Ұлы ұстаз «Мұсылманшылықтың тұтқасы» кітабында Құдай Ибраһим пайғамбарға 
құрбан шал деп аян бергенін, Ибраһимнің 100 түйе құрбан қылғанын, екінші күні Құдай 
тағы аян беріп, жүз өгіз құрбан қылғанын, үшінші күні тағы да аян бергені айтылады. 
Үшінші күні Ибраһим «нені қурбан қылайын?» деп сұрайды. Құдай «Бізден бөтен сүйікті 
не жандығың болса, соны құрбан ет», - дейді. Ибраһим сүйікті баласы Исмағилды ишарат 
еткенін түсініп, Исмағилдың анасы Ажарға «Бір құрметті досым Исмағилды  қонаққа 
шақырыпты»,- деп оны жуындырып, таза киімдерін кигізуді  сұрайды. Исмағил жуынып 
болған соң Ибраһим арқан,  пышақ алып тауға беттейді. Мұны көрген ібіліс Исмағилға 
«Атаң қолына арқан мен пышақты не үшін алды? Сені өлтіруге алып барады», деп азғыра 
бастайды. Ол ешкімнің атасы  баласын жазықсыз өлтірмейтінін айтып, сенбейді. Шайтан 
бөтен иландырарлық сөз таппай: «Сені Құдай ризалығы үшін құрбан етуге алып 
барады»,  - дейді. Исмағил «Егер Құдай  ризалығы  үшін болса, бір жаны түгілі, жүз жаны 
болса да» қиятынын айтады.  

Шайтан азғыруға қатын көнер деген оймен Ажарды азғыра бастайды, бірақ ол да 
Алла жолына баласын қиятын ниетін білдіреді. Одан əрі оқиға былайша өрбиді:  

 « - Ей, балам, сені түсімде бауыздап жүр екенмін. Исмағил айтты: - Ей, ата, 
Құдайдың бұйрығы нешік болса, солай қыл. Сен Құдай   разылығы үшін ұғылдан  
кешсең, мен де жанымнан кештім. Досыңа берген уағдаңды орнына келтір, - деді. 
Ибраһим жылай айтты: - Ей ұғлым, нешік сабыр етейін? Исмағил айтты: (Ин ша алла) 
Құдай тағала мені сабыр иелерінен еткей: Енді, ата, тұр, кешке қалма, саған үш өсиетім 
бар: əуелі, қолымды қатты байла, жан ашуымен ұрынсам қаным сізге тимесін; екінші, 
бауыздарда, жүзімді төмен қарат, бетіме көзің түсіп һəм аталық мейірің түсіп, 
бауыздарға келгенде қолың тітіремесін; үшінші анама сəлем айт һəм қайда қара шашты 
жігіт көрсен, мені жазына түсіріп тұға қыл», - деді. 

Ибраһим Исмағилды бауыздамақ болып пышағын алқымына апарып тартып 
қалғанда, пышағы өтпейді. Осылай үш рет қайталайды, үшеуінде де өтпейді. Ашуланып 
пышағын лақтырып жіберген кезде, Құдай: «Ибраһим түсіңді расқа шығардың, сен 
сөзіңе жеткен соң біз һəм саған сый жібердік», - деп, құрбандыққа қошқар сыйлап, 
баласына   бостандық бергенін айтады[9,47 б.]. 

2001 жылы Алматының «Санат» баспасынан шыққан «Қисса-сүл-əнбийя-й» 
кітабында, Сүлеймен Бақырғанидың «Исмайыл қиссасында», Шəді Жаңгірұлының 
«Ибрагим пайғамбардың хиқаяты» мен Əбілəкім Игібайұлының «Көк қошқар» 
қиссаларында да аздаған өзгертулермен осы оқиға көрініс табады. Бұдан шығатын 
қорытынды – олар да осы «Рабғузи қиссаларының» сюжетін пайдаланып, Нəзира 
дəстүрімен өздерінше жырлаған. 

Бұл қиссалар қазақ арасына өте кең тараған. Оның тағы бір дəлелі- қазіргі Қостанай 
облысының Бейімбет Майлин ауданында туып-өскен, руы-қыпшақ ,ауыз əдебиеті 

үлгілерін жинаушы Байғұлұлы Кұлмұхамбеттің (1863-1918)«Қисса хазірет Жүсіп 
алейһиссəлəм илəн Зылиханың мəселесі» дастанын ел арасынан жинап, жазып алуы. Бұл 
қолжазбаны 1961 жылы Алматыдағы М.Əуезов атындағы əдебиет институтын 
қолжазбалар қорына ғалым С. Ордалиев тапсырыпты. Қостанайлық Құлмұхамбет 
Байғұлұлының қолымен жазылған Жүсіп-Зылиха жайындағы қолжазба туралы ғалым 
Алма Қыраубаева оның 1889 жылы жазылғанын, автордың білімділігін, əдебиетті, 
жалпы сөз өнерін сүйетін адам екенін, қалың дəптерге араб əрпімен түрлі өлең, əңгіме, 
шешендік сөздер ауыз əдебиетінің тағы басқа үлгілерін     тізіп жазғанын, олардың 
арасында Нұржан Наушабаев пен Мəулекей Жұмашевтің, Мұхамеджан Сералиннің, 
Күдері ақынның  (Жолдыбайұлы – С.О.), оның он бір жасар баласы Марданның өлеңдері 
де барын айтады. «Жүсіп қиссасы»- дейді А. Қыраубаева дəптердің 7-106 беттерінде 
қауырсын қаламмен бірқалыпты, анық, аса сұлу етіп жазылған. Бас жағында «...бұл амма 
рауиан, уа наклан, шырын мұхтибар «Қисса-ұл- Əнбиядан...» деген сөз бар»[10,60-
61бб.]. 

Нұржан Наушабаев, Күдері Жолдыбайұлы– Ыбырайдың ақын шəкірттері. 
Еңбегімізде олар жайында да əңгіме қозғалады. Мəулекей Жұмашев жайында əзірге 
ештеңе білмейміз. Мұхамеджан Сералин қазақ жұртшылығына жақсы таныс. Ол Ыбырай 
1884 жылы Қостанайда ашқан мектептің алғашқы түлектерінің бірі. Мардан–Мəрден, 
Мəрденнің баласы Зияда Қостанай облысының Жангелдин ауданындағы Шилі 
кеңшарында ұзақ жыл мұғалім болды. 

А. Қыраубаева Қ. Байғұлұлының қиссасындағы Рабғұзидің «Қиссас-ұл 
əнбиясының» Қазан баспаларында кездесе бермейтін, кейбір эпизодтар барын, «Қиссас–
ұл əнбиядағы» қазақ арасына кең тараған, қазақ əдебиетінде осы тақырыптағы ертегі, 
əңгіме, дастандардың тууына əсер еткен тағы бір қисса – «Ескендір Зұлқарнайын» екенін 
ескертеді[10,60 б]. 

«Рабғузи қиссаларын» 1859 жылы Н.И. Ильминский Императорлық Қазан 
университетінің баспаханасынан кітап етіп бастырып шығарады. Бұл нұсқаны 1881 
жылы Шамсуддин Хусаинов қайта жариялады. Қиссаның Рахметолла Əмірханұлы 
жырлаған нұсқасы да бар (1859). Солардан соң 1873, 1891, 1899, 1914 жылдары əртүрлі 
баспалардан жарық көрді. 

«Пайғамбарлар өмірі туралы құраннан басқа араб, парсы тілдерінде де діни 
кітаптар шыққан болатын. Рабғұзидің пайғамбарлар туралы əңгімелерінің негіздері 
осылардан алынған»[11,51 б.]-, деп С.И. Климович айтқандай, Ыбырай солардың 
қайсысынан оқыды екен? Əрине, 1859, не 1873 жылдары шыққан нұсқасы шығар? Осы 
екі кітаптың қайсысы «Қиссас-ұл-əнбия» деп аталады, содан оқыған деп ойлаймыз. 
Өйткені ұлы ұстаздың өзі «Қисса-ұл-əнбия» кітабында деп жазып отыр ғой. 

Ұлы ұстаз сол өзі өмір сүрген заманындағы атақты тұлғалармен хат алысып 
тұрғаны белгілі. Солардың бірі жоғарыда аты аталған И. Гаспринский. Ыбырай осы – 
1884 жылы Қазан қаласында араб əрпімен жарық көрген «Мұсылманшылықтың 
тұтқасы» кітабын Гаспринскийге өлеңмен тілек (қолтаңба) жазып сыйлаған. 1862 
жылдың 27 тамызында Ильминскийге жазған хатында «... кітаптар жібергеніңіз үшін 
Сізге рақмет айтамын»,- дейді.  

Соған қарағанда, сол тұстағы оқыған азаматтар бір-біріне шыққан кітаптарын 
жіберіп тұрғанға ұқсайды. 

Қалай дегенде де ұлы ұстаздың «Қысас-ул-əнбия»  кітабын тауып оқуы 
таңқаларлық жайт. 

 Мұның бəрі оның қазақ балаларына арналып Орынбор шекара комиссиясы 
жанынан ашылған 7 жылдық мектеп пен Петербург университетінің профессоры, 
Шығыс зерттеушісі В.В. Григорьевтің аса бай кітапханасындағы оқыған кітаптарынан 
алған білімімен шеттеліп қалмай, өз бетімен оқып-дайындалып, білімін жетілдіре 
түскенінің, ізденімпаздығының айғағы. 

КООРДИНАЦИЯ УПРАВЛЕНИЯ ВЗАИМОДЕЙСТВИЕМ ПЕДАГОГОВ 
ОПОРНЫХ ШКОЛ С ЦЕЛЬЮ РАЗВИТИЯ ИССЛЕДОВАТЕЛЬСКИХ 

НАВЫКОВ УЧИТЕЛЕЙ 

Аннотация 

Мақалада тірек мектептер негізінде мұғалімдердің зерттеу тəжірибесін дамыту 
бойынша педагогикалық қауымдастықтың өзара іс-қимылын басқару мəселелері 
қарастырылады. Зерттеу тəжірибесін қайта құру жəне мониторинг бойынша ПШО 
филиалының тəжірибесі келтірілген. 

Аннотация 
В статье рассматриваются вопросы управления взаимодействия педагогического 

сообщества на базе опорных школ по развитию исследовательской практики учителей. 
Приведен опыт филиала ЦПМ по мониторингу и преобразованию исследовательской практики 
учительства. 

Abstract 
The article deals with the management of interaction of the pedagogical community on the basis 

of reference schools for the development of research practice of teachers. The experience of the branch 
of the MTC on monitoring and transformation of the research practice of teaching is given. 

 
Түйінді сөздер: зерттеу дағдылары, білім беру мазмұнын жаңарту, мұғалімдердің 

зерттеу қызметіне дайындық деңгейі. 
Ключевые слова: исследовательские навыки, обновление содержания образования, 

уровень готовности учителей к исследовательской деятельности. 
Keywords: research skills, updating the content of education, the level of readiness of teachers 

for research activities. 
 
Существенные изменения в системе образования Республики Казахстан 

предъявляют новые требования к педагогическим кадрам. Сегодня учитель должен быть 
не столько организатором учебного процесса, сколько исследователем своей практики. 
В связи с этим в «Профессиональном стандарте «Педагог» представлены пять трудовых 
функций педагогов, одна из которых исследовательская. Данная функция описывает 

